
প্রভুং  প্রাণনাথং  বিভুং  বিশ্বনাথং  জগন্নাথ  নাথং
সদানংদ  ভাজাম্  ।
ভবদ্ভব্য  ভূতেশ্বরং  ভূতনাথং , শিবং  শংকরং  শংভু
মীশানমীডে  ॥  1 ॥

গলে  রুংডমালং  তনৌ  সর্পজালং  মহাকাল  কালং  গণেশাদি
পালম্  ।
জটাজূট  গংগোত্তরংগৈর্বিশালং , শিবং  শংকরং  শংভু
মীশানমীডে  ॥  2॥

মুদামাকরং  মংডনং  মংডযংতং  মহা  মংডলং  ভস্ম  ভূষাধরং
তম্  ।
অনাদিং  হ্যপারং  মহা  মোহমারং , শিবং  শংকরং  শংভু
মীশানমীডে  ॥  3 ॥

বটাধো  নিবাসং  মহাট্টাট্টহাসং  মহাপাপ  নাশং  সদা
সুপ্রকাশম্  ।
গিরীশং  গণেশং  সুরেশং  মহেশং , শিবং  শংকরং  শংভু
মীশানমীডে  ॥  4 ॥

গিরীংদ্রাত্মজা  সংগৃহীতার্ধদেহং  গিরৌ  সংস্থিতং
সর্বদাপন্ন  গেহম্  ।
পরব্রহ্ম  ব্রহ্মাদিভির্ -বংদ্যমানং , শিবং  শংকরং
শংভু  মীশানমীডে  ॥  5 ॥

কপালং  ত্রিশূলং  করাভ্যাং  দধানং  পদাংভোজ  নম্রায
কামং  দদানম্  ।
বলীবর্ধমানং  সুরাণাং  প্রধানং , শিবং  শংকরং  শংভু
মীশানমীডে  ॥  6 ॥

শরচ্চংদ্র  গাত্রং  গণানংদপাত্রং  ত্রিনেত্রং
পবিত্রং  ধনেশস্য  মিত্রম্  ।
অপর্ণা  কলত্রং  সদা  সচ্চরিত্রং , শিবং  শংকরং  শংভু
মীশানমীডে  ॥  7 ॥

হরং  সর্পহারং  চিতা  ভূবিহারং  ভবং  বেদসারং  সদা
নির্বিকারং।



শ্মশানে  বসংতং  মনোজং  দহংতং , শিবং  শংকরং  শংভু
মীশানমীডে  ॥  8 ॥

স্বযং  যঃ  প্রভাতে  নরশ্শূল  পাণে  পঠেত্
স্তোত্ররত্নং  ত্বিহপ্রাপ্যরত্নম্  ।
সুপুত্রং  সুধান্যং  সুমিত্রং  কলত্রং
বিচিত্রৈস্সমারাধ্য  মোক্ষং  প্রযাতি  ॥

